
MURDDHA CITTA 

 

Om Swastyastu , Om awighnamstu nama sidham  utusin paseban Krama Desa Adat Timbul 

gumawa Awig  Awig Desa Adat  maka sepat siku – siku pematut wastu kasidan prayojanan 

mami kabeh prasama angidep muwah amagehaken  kadi linging Awig – Awig iki  

 

 

 

 

SARGA I 

ARAN LAN WEWIDANGAN DESA 

Pawos 1 

 

 

1. Desa Adat punike mewasta Desa Adat Timbul  

2. Jebar kakuwub wewidangania mewates nyatur 

a. Sisih wetan inggih punika Desa Adat Tegal Payang 

b. Sisih Kidul Inggih punika Desa Adat Calo  

c. Sisih Kulon Desa Adat Jasan 

d. Sisih Lor Desa Adat Pupuan 

3. Desa Adat Timbul megenah ring Desa Banjar Dinas Timbul, Desa Pupuan , Kecamatan 

Tegallalang, Kabupaten Gianyar,Provinsi Bali  

 

 

SARGA II 

PATITIS LAN PAMIKUKUH 

Pawos 2 

 

Desa Adat Timbul ngemanggehan pamikukuh minakadi : 

a. Pancasila 

b. Undang – Undang Dasar 1945 

c. Perda Propinsi Bali Nomer 4 Tahun 2019 tentang Desa Adat di Bali  

d. Tri Hita Karana manut sada cara Agama Hindhu 

 

 

Pawos  3 

 

Patitisan Desa Adat Timbul luire :  

a. Mikukuh miwah ngerajegan Sang Hyang Agama  

b. Nginggilan tata prawartinin meagama 

c. Ngrajegan sukertan Desa mawongania sakala lawan niskala 

 

SARGA III 

SUKERTA TATA PAKRAMAN 

Palet 1 

Indik Krama 

Pawos 4 

 

 

1. Sane kebawos Krama Desa Adat Timbul Ingih punika keluarga sane meagama Hindhu 

saha ngamong karang utawi karang guna kaya miwah jumenek ring Desa Adat Timbul  

2. Sejabe punika kesinanggeh tamiu 



Pawos 5 

 

Krama Desa wenten 4 ( Petang ) pawos  

a. Krama Ngarep, kulawarga sane ngamong karang  

b. Krama Ngempi, kulawarga sane sampun alaki rabi sake wenten nenten ngamong 

karang  

c. Krama Balu, Krama ngarep utawi Krama ngempi silih tunggil lanange utawin istrine 

lampus miwah sangkaning nyapuhan  

d. Krama Tapukan, inggih punika Krama sane during antes ngayah katinggal olih 

yayahnia, gumentos  antes ngayah ( sampun mayusa 17 warsa) 

          

Pawos 6 

Kawit dados Krama Desa  

a. Sakaning ngamong karang  

b. Ngawit  pawiwahan  

c. Mewiwit Jumenek sejeroning palemhan Desa Adat Timbul  

d. Sahanan warge Desa sane Jumenek ring wewengkon Desa Adat Timbul patut satinut ring 

kecaping Awig – Awig lan pararem sane sampun kemanggehan  

e.  

Pawos 7 

Panemaye  tedun Krama Desa 

a. Melarapan antuk pawiwahan kakawitin ring Tawur Kesanga 

b. Sangkaning ngamong karang manut pararem  

c. Malarapan patilar rahayu sakeng warga Desa tiosan prade pacang jumenek patut 

risampun mewaneng  tigang sasih sakeng atur supeksan ring Prajuru Desa Adat saha 

nawur panawub/pamogpog namut Pararem  

 

Pawos  8 

 

Sahanan Krama Desa  sami keni tategenan luire :  

a. Krama Marep, keni ayah miwah pamedal mamungkul  

b. Krama Ngempi, keni ayah manut pararem miwah pamedal manut wiguna 

c. Krama Balu, keni ayah miwah pamedal manut ayahan napike lanange utawi istrine 

sakemawon yen ayah lanang utawi istri sane neten ngayahan punike kekenin pamogpog 

manut pararem.  

d. Krama tapukan urunan manut lingih nyene   

e. Krama tapukan mamungkul itawi nyibakin yen sampun antes  ngayah  sakemawon  

kantun masekolah kakeninin pamogpog manut perarem 

f. Prade rikalanin ngayah, sinalih tunggil krama matilar sedereng puput karya, kewastanin 

tanjek laler  utawi tinggal tarung wenang  krama inucap keni pamidande manut perarem. . 

.  

 

 



Pawos 9 

 

Krama  Desa kadedoson 

a. Pewangkid utawi nenten tedun  

1. Rikala mapewangunan, ngeraabin, meyadnya, nandur (namulih) matepetin sungkan, 

kaluasan, nunas bawos ( memasar), ngamargiang utusan Desa  

2. Kangin  tempo wantah apisan , sejawaning wenten kebebasan Prajuru 

b. Nyuksukin sane kawenangang risampun manggeh deha -. teruna (ampun mayusa 17warsa 

) utawi mresidayang nganutin krama 

c. Nutug ayah antuk arta brana saantukan kapialan utgawi ngentos ayah-ayah antuk arta 

brana manut pararem Desa Ada ,menawi kejudi olih sang pamragat , utawi kaluasan 

d. Yen wenten silih tunigil krama sapun werde tur katah medruwe sentana,krama inucap 

nyudi silih tunggil sentanannia mangde nyuksukin sang werda inucap 

e. Yen wenten werde ngalintik mayusa 70 wara kadedosan nyada manut perarem 

 

Pewos 10  

 

Wusan dados Krama Desa luire : 

a. Senkaning 

1. Pinunas ngaraga menawi kesah ke dura Desa utawi ngalangkungin segare saha ilikite 

pasatika 

2. Kanorayang, duaning sampun ten prasida ngesehin solah meprawerti setate nguwug 
kecaping Awig – Awig  

b. Sang wusan mekrama 

1. Patut ngaturarng karang ayahan ke Desa, prade punika karang Desa 

2. Tan poiih pah-pahan sangkaning Padruwen Desa.  

 

 

Pawos 11 

 

Sang kasinenggeh tamiu kepalih kadadosan kalih pewos :  

a. Sane me Agama Hindhu  

Ngerawuhin pakulawargania sane wanten ring Desa Adat Timbul , arep mewise miwah 

ngaturen bakti ring Kahyangn sane wenten sajeroning Desa Adat Timbul polih waneng 

wantah 42 rahina. Yen prade langkungan ring punika patut keni beya pacalang ngangken 

ngasasih nganutin pararem 

b. Sane nenten maagama Hindhu, menawita Mewirasa utawi ngerereh karya , patut atur 
supeksa ring Prajuru 

Pawos 12 

Swedarmaning Krama Desa miwah Tamiu, luire : 

a. Krama Desa  

1. Tinut ring daging Awig – Awig, Pararem lan Pasuaran Desa 

2. Tan maren ngutsahayang mangdane Desa ne kertaraharja 

 

 

 



b. Tamiu  

1. Tinut ring tetiwak Desa ngupadi sukerta sekala 

2. Tenn wenten tungkas ring sepemargi kertin Desane 

 

Pawos 13 

Patuas wiadin olih – oliha Krama Desa  

a. Polih pasayuban prajuru, ngemanggehan patitis pawos 2 ring ajeng, kebawos tur 

ketiwakan pemutus sehananing wicarania 

b. Nyarengin parum Desa sahe wenang mastikayang pemutus kebawos 

 

Palet 2 

PRAJURU / DULUN DESA 

Pawos 14 

1. Desa Adat Timbul kaenter olih Bandesa Adat  

2. Bandesa patut 

a. Mewiwit sakeng karma marep,tur uning ngewacen aksara bali tur latin 

b. Keadegan antuk kecatri olih parumnia nyabraan limang warse , sejeroning wenten 

parindik tios tur kecatri malih  

c. Meduluran dewa saksi ring Pura Bale Agung  

 

Pawos 15 

1. Bandsa  Adat kesanggra olih : 

a. Petajuh pinake wakilnya 

b. Penyarikan pinake juru surat 

c. Petengen pinake pangemong druwen Desa 

d. Kesinoman pinake juru arah 

2. Kesinoma meakehnia manut kawigunan kegentosin nyabran limang warse 

3. Sejeroning nganaran sukertan niskala Bandesa mingsinggihang Pemangku Kayangan 

Desa utawi sang Sulingih 

 

Pawos 16 

1. Swedarmaning Bandesa Adat Luire  

a. Nganteran pemargin Awig – Awig miwah Perarem 

b. Nuntun tur nganteran Krama rauhing warga Desa ngupadi manut patitis 

c. Mawosin kalih niwakan pemutus arep ring wicara warga Desa  

d. Make duta metemuang bawos ring sape sira ugi  

2. Prade prajuru iwang parilaksana keni pamidande nikel ring keiwangan soang – soang 

Krama saha kangkat karariang manut Perarem 

 

 



Pawos 17 

Patuas utawi olih oliha Prajuru Desa , luire 

a. Luput rerampen ( pepesoan )  

b. Polih tanding tengah 

c. Upon pecatu/pelabe carik  

d. Petuas sewosan manut Perarem  

Pawos 18 

1. Prajuru Desa kegentosin riantukan :  

a. Seda 

b. Kanoroyang duaning iwang pemargi utawi nilang sesana 

c. Wit sakeng pikayun utawi pinunas ngerage  

2. Ngenoroyang utawi ngentosin Prajuru patut sejeroning paruman tur kaingkupin olih 

Krama Desa 

 

Palet 3 

INDIK KULKUL 

Pawos 19 

 

1. Kulkul ring Desa luire : 

a. Kulkul Desa  

b. Kulkul Subak Abian 

c. Kulkul Subak 

d. Kulkul Sekaa – Sekaa 

2. Tabuh tetepakan kulkul Desa 

a. Tengeran ngayah : Kalih tulud lambat  

b. Tengeran ngembas putra : tung 2, tung 2, tung 2 

c. Tengeran wenten lampus : tung 2, tung 1 

d. Tengeran nganten/pewarangan: tung 4, tung 3, tung 4, tung 3 

e. Tengeran umah puwun : tung, tung, tung……..(bulus) 

f. Tengran kemalingan : tung 3, tung 3,tung 3………(bulus) 

g. Tengran wenten jatma ngamuk : tung 2,tung 2,tung 2……( bulus)  

h. Tengeran ngembak pengalang : tung 5 ( lambat )  

i. Tengeran ngurungan petedunan : tung 3 ( lambat )  

j. Tengeran puja wali : nungting ritatkala Ida Bhatara ketuur 

mesucian,mepepadan,ngaturan puja wali miwah nyineb 

Pawos 20 

 

1. Kulkul Desa Adat ten wenang ketepak yen nenten sangkaning pituduh Prajuru, sejawanig 

tengetan baye 

2. Sang nepak kulkul ten sangkaning pituduh Prajuru, patut digelis atur supeksa make 

buatan penepake, yen ten asapunike wenang sang mamurug keni pamidande manut 

Perarem 

 

 

 



3. Kulkul sekaa – sekaan semalih kulkul pondokan tan kalugra nyawerin ( matehin) sukat 

utawi tengeran kulkul Desa Adat yen kapurug taler keni pamidande anuting Perarem 

 

Palet 4 

INDIK PARUM 

Pawos 21 

 

1. Parum / sangkepan rign Desa Adat Timbul, luire 

a. Parum Desa Adat kewentenang 

1. Nyabran ngesasih, make cihna tanpa arah arah duaning sampung panemaye manut 

Perarem 

2. Napkala ( Padgatakala) make jalaran arah arah manut tetujon 

b. Sangkepan Krama Desa Adat kewentenang nangken rahina Buda Wage  

c. Sangkepan Prajuru Desa Adat kewentenang manut wiguna  

d. Sangkepan sekaa – sekaa kewentenang manutin pebuat  

2. Parum Desa Adat medudonan sekadi ring sor :  

1. Prasida lumaksana risampun katedunin olih sang patut ngemiletin, kamanggala antuk 

tengeran kulkul , saha mebusana sregep, tan ke lugra makte kekaryan sambilan 

sakaluwire  

2. Ten maren ngareana ring Ida Bagawan Penyarikan make serane Widi Widana Cana 

3. Meserane antuk janggi make pengawit kelaksanayang penyoak sep – sepan Saha 

kelanturang antuk cacak dedosan gung alit manut Perarem  

4. Ten keyogya ngawetuaken suare gore utawi biute yen wenten asapunika keni 

pamidande bea pecamil kadi dandanin nguman – uman ring sabe  

5. Pemutus bawos beriuk sepanggul ( ingkup) punika sane kemanggehan 

6. Sehananing bebawosan sane sampun keputusan ring paruman mewastu wenten silih 

tunggil Krama ngucapang pemutus paruman punika nenten manut, wenang wong 

inucap kakeninin pecamil kadi dandaning nguman – uman ring saba 

3. Prade dging parum punika nenten kingkupan , Prajuru Desa ngutsahayang ngilikan 

pebawos , saha mamutusnia mangda kararemin antuk I Krama Desa ,bilih ten prasida 

kasungkemnia jantos ping tiga , wenang I Prajuru nunasang ring sang ngawewenang 

 

Pawos 22 

1. Sejeroning parum Krama Desa, Bandesa patut nyobyahang pamargin ngenteran Desa, 

Pemekas nganinin indik :  

a. Munjuklungsurin Pakraman saha ayah – ayahan, sulur arta brana druwen Desa 

b. Rencana Prajuru nganinin utsaha Desa kapungkur  

2. Pemutus paruman Desa sinanggeh pararem make pitegep Awig – Awig 

Pawos 23 

1. Parum Prajuru Desa kewenangn wantah ngerincikan pengerencana utsaha kepungkur  

2. Pruman Parjuru Desa ten kewenangan ngewedalan tategenan ring Krama sedereng 

kaingkupin olih Krama Desa  

3. Pamutus paruman Prajuru Desa ngewetuang peswara, make pidaging pitudung sang 

ngawenang utawi ngonekang pecak Perarem Krama Desa 

 

 



Palet 15 

INDIK DRUWEN DESA 

 

Pawos 24 

 

Padruwen Desa Adat Timbul sekadi ring sor : 

1. Kayangan Desa luire : 

a. Kayangan tiga  

b. Pura Catur Buna 

c. Pura Griya Sakti  

d. Pura Pingit  

e. Pura Prajapati 

f. Pura Taman 

2. Bale Desa asiki megenah ring jaba Pura Puseh  

3. Karang Desa 186 Karang  

4. Setra a siki  

5. Pelabe Pura , Carik Tegal manut ilikita 

6. Pelanguan mekadi unigunian lan ilen – ilen luire :  

a. Gong  

b. Barong ketet 

c. Baris tumbak , tutup , panah, pendet 

d. Rejang renteng , gabor,cyod padi  

e. Oleg, margepati muah sane lian – lianan  

7. Lan padruwen Desa tiosan 

Pawos 25 

Piolih – olihan Desa Adat Timbul , luire : 

a. Piolih – olihan sakeng laba Pura 

b. Paica – paica sane tiosan sane patut 

c. Utsaha – Utsaha Desa Urunan Krama Desa Adat 

d. Paice sakeng Guru wisesa 

Pawos 26 

1. Prajuru wenang ngetangan pangupon – upon Laba Pura lan sepanunggalan padruwen 

Desane 

10 

2. Pikolin pangupon – upon labe Pura inucap keanggen prebea piodalan saha wewangunan 

ring Pura  

3. Nyabran pasan kepan Desa ,Bandesa patut nguningnyang parindikan ngunjuk lungsur 

padruwen ane ring I Krama Desa  

4. Sakaluwirin padruwen Desa patut wenten Ilikitania 

5. Ten kelugra ngadol utawi ngesahang Padruwen Desa yen ten kesungkemin olih Krama 

Desa  

 

 

 

 

 

 



Palet 6 

Sukerta pamitegep 

Kaping 1 

Karang ,Tegal lan Carik 

Pawos 27 

 

1. Krama Desa pengamong karang ayahan desa patut ngewatesin Karang inucap antuk 

tembok, pagehan utawi turus mangde pakentemania asri 

2. Wates sisi kaler miwah kangin patut kekaryaning olih sang ngamong karang ayahan 

inucap, sane mewasta gagaleng keluan, sejawaning tanah pecatu, tegal , carik tanah 

padruwen ngerage sane kepiara wates megaleng keteben manut dresta 

3. Prade kerasayang pagehan/ turus inicap ngelikadin , yen prade arsa penyandinge ,kanging 

wates ngangen pinget kewanten kesaksiang olih Prajuru Desa utawi pracihna pal sakeng 

ngawiwenang 

4. Prade wenten Karang kabebeng utawi embet mangda kautsahayang wenten pemarginia 

manut Pararem 

Pawos 28 

1. Sinalih tunggil Krama Desa ten kalugra 

a. Ngalah – alah margi, tegal ayahan Desa , Karang Desa 

b. Ngalah – alah tanah , tegak khayangan, setra lan sekancan linggih kahyangan 

2.  Prade wenen rnelaksana kadi munggah ring ajeng inucap (1), aksara’a’keni pamidanda 

manut pararem saha ngawa1iang ane kalaahang punike miwah prade manut (1) aksara ( 

b) sejawaning keni pamidande kadi ring ajeng taler meweweh keni upakara 

pemerayascita sane metetujon ngewaliang kesucin genah inucap 

 

Kaping 2 

Pepayonan 

Pawos 29 

 

1. Ngawit nandur pepayonan tanem tuwuh patut adepa agung (2m) ngajeroang saking 

wates, prade jantos ngailiwat wates wenang kasepat gantungin. 

2. Yenin wenten tetanduran ngukuilin, semaliha mawastu mayanin  kapisaga patut kawara 

antuk paiguman ping ajeng prade sang nruwenang wit ngerebah utawi notor. 

3. Prade sempun kawara taler tan wenten utsaha sang nruwenang wit, sang rumasa 

ketetehan / kejerihan wenang  masadok ring Prajuru Desa tur risampun kaparitatas 

kalugra ngicalang wit inucap, sakewanten patin pepayonan patut katawur manut pararem.  

4. Sang keni pamidanda panyanggaskara saha prabia manut pararem arep ring wawangunan 

sang karubuhin, luire 

a. Sang nruwenang wit sinanggeh mayanin, prade pungkat ngerubuhin wewangunan 

krama teos 

b. sang notor, munggul utawi ngerebah taru tur ngeruhuhin krama tios 

 

5. Panyanggaskaran, inggih punika 

a. Yen kamargiang sajeroning tigang rahina, kengin antuk ayam brumbun asiki saha 

dulurania 

b. Yen langkungan ring tigang rahina patut kamargiang antuk manca sata 

c. sahananing sane karubuh/ karusak patut kabecikang  

malih olih sang ngarubuhin / ngarusak 

 



Kaping 3 

Wewangunan 

Pawos 30 

1. Nyabran ngawangun patut:  

a. Masadok ring prajuru Desa, ping ajeng wewangunang nganinin wates;  

b. Ngngge asta bumi miwah asta kosala kosali,sanistania manut ring patitis niskala 

c. Tan nyayubin kapisaga.  

2. Prade wawangunan jantos nyayubin bilih - hilih tembok e ring telengin wates, risampun 

kaware tur kasadokang ring Prajuru Desa wenang kadenda manut pararem  

saha tembok inucap kagubar utawi sanistania mangda kakarynang abanan 

 

Kaping 4  

Wewa1ungan  

Pawos 31 

1. Sahanan warga Desa sane mamiara wewalungan (bawi utawi banteng), patut sayaga 

nitenin negul / ngelogor mangda tan ngarusakin karang utawi pabiyanan krama  

sewos, bilih — bilih jantos ngeranjing ngaletehin Kahyanan. 

2. Prade wenten wewalungan malumbar utawi ngeleb ngarusakin pakarangan / pabiyan 

krama sewos, risampun kawara kengin kataban tur kadanda ngewaliang wit sane  

karusak saha nawur panebus papiaran tatabanan, manut pararem.  

3. Prade jentos ngaletehin linggih suci, minakadi pamrajan, risampun kaparitatas olih 

Prajuru Desa, wenang sang nruwenang kadenda mabuhu agung, prayascita 

durmangala utawi panca sata iwak bebek belang kalung prade jantos ngaletehin 

Kahyangan tiga utawi Pura Pemaksan 

4. Krama Desa patut nyngra wewalungan miwah sarwa prani tan kapatut ngmademan 

paksi miwah nuba ulam miwah sane siwosan, prade wenten asapunika keni 

pamidande manut pararem.  

 

Kaping 5  

Bhaya  

Pawos 32 

 

1. Pari indik bhaya,luire,jiwa bhaya, arta bhaya,duracara ring agama 

2. Sang manggihin kahanan jiwa bhaya, patut nepak kukul bulus mapitulung manut pewos 

19 (2) 

3. Prade ring Desa kahanan jiwa bhaya, patut Desane ngaturang Bhuta Yadnya tur sang 

mayanin katur nin sang ngawewenang 

4. Prade wenten jatma mamisuh utawi nguma uman jatma tiwos, kakananin pamidanda 

pamrayascita 

Pawos 33 

1. Sang manggih kahanan arta bhaya kemalingan, patut ngukul mapitulung manut ring 
pawos 19(2) utawi sang kemalingan atur supeksa ring Prajuru Desa, prade wenten ,jatma 

ngemaling barang sinanggeh suci kakaninin dande panyanggaskaran saha sang melaksana 

katur ring ngawewenang 

2. Pratingkahe mapailon ring dusta kebawos saruron,prade wenten jatma manggihin maling 

tan nyadokang ring prajuru Desa jantos jatma tios nyadwang, patut kedanda kadi 

dandaning maling, sakuweh pamargan wit manut pararem tur sang melaksana kasukserah 

ring sang ngawewenang 

 

 



Kaping 6 

Penyangran Banjar 

Pawos 34 

 

1. Yaniñg sina1ih  tunggil wenten I Krama Desa Adat Timbul ngewentenang yadnya suka 

utawi yadnya duke patut kasangra oilih I Krsma Banjar manut pinunas sang mayadnya 

2. Yening yadnya punika merupa karya duke upami pitra yadnya patut I Krama Banjar 

ngerombe sang kalahubaangg manut dresta sane sempun mamargi. 

3. Rikal Krama Desa mapitulung ring sang madrebe karya parangingune sasidan — sidan 

 

 

SARGA IV 

SUKERTA TATE AGAMA 

Palet 1 

Indik Dewa Yadnya 

Pawos 35 

1. Palinggih penyiwian sane wenten ring wawidangan Desa Adat Timbul:  

Parhyangan Amongan Krama Desa Adet: 

a. Pure Puseh  

b. Pure  ba1ai Agung  

c.  Pure Dalem  

d. Pure Griya akti  

e. Pure  Catur Buana  

f. Pura Prajepati  

g. Pure Taman  

h. Pure Pagebagan  

i. Pure Agung  

j. Pura Pingit  

Parhyangan amongan Subak Abian  

a. Pura Gunung Sari 

b. Pura Taman Sari  

c. Pura Manik Blabur  

d. Pura Penataran Pasupati  

e. Pura Delem Puri 

f. Pura Prejapati  

 

Parhyangan Amongan Krama Subak Toya  

a. Pure Masceti  

b. Pure Bedugul  

c. Pure Kemit Manik Sari  

d. Pure Tegel Suci  

e. Pelinggth Hulun Temuku  

Parhyangen Amongan Pameksan:  

a.  Pure Penataran Pecung manik Sari  

b. Pure Pasek Gelgel.  

 

 



c. Pemerejen Agung   

d. Pun Penetaren Pesimpengan Tirta  Empul  

e. Pura Panti Mencingan 

f. Pure Penataran Alit 

g. Pure Penateren Merta sari  

h. Pure Dalem Mengani  

i. Pure Penataran Sukaweti  

j. Pure Peninjauan  

k. Pun Penti Karang  

l. Pure penataran kentel Gumi  

m. Pura Pemerajen Alit  

2. Rahina plodalan ring soang - soang Kahyangan inucap  

kedi ring sor:  

a. Pujawali ring Pure Puseh lan Belai Agung kawentenang ngemesa inggi punika 

rikalaning Purnamaning kapat utawi punamaning Kalime 

b. Pure Delem   : Tilem Ketiga 

c. Pure Grtya Sakti   : Buda Umenis ware Dukut 

d. Pun Cetur Buwana : Budha Wage Kelawu 

e. Pure Prejapati   : Tilem Katige 

f. Pure Taman   : Tilem Katiga 

g. Pure Pegebagan   : Purnamaning Kapat  

h. Pure Agung   : Purnamaning Kapat  

i. Pure Pingit    : Purnamaning Kepat  

Parhyangen Krama Subek Abian:  

a. Pure Gunung Sari    : Purnamaning Kedasa  

b. Pure Taman Sari    : Sukra Umanis Kelawu 

c.  Pure Manik Blabur   : Soma Unianis Wetugunung  

d. Pure Penataran Pasupati  : Saniscera Keliwon Landep  

e. Pure Dalem Puri    : .Anggare Keliwon Prangbakat  

f. Pure Prajapati    : Anggare Keliwon Prangbekat  

Rahina piodalen Parhyangan Amongan Subak Toye manut dresta.  

Rahine piodalan Perhyangan Amongan Pamaksan manut dresta.  

1. Ring soang - soang pure inucep kaedegang Pamangku. 

2.  Ngadegang Pemangku manut deduonan:  

a. Nyanjan utawi masembuang, soang — soang mepiteges napinunas ring ajeng Pure 

wiadin kadura Desa menawi ring belian konteng lan sepenunggilania 

b. Kacetri olih Krama Desa.  

 

 

 

 



3. Tan kawenang . ngangge Pemangku, luire: 

a. Cendangga, luire peceng,perot cungih lan sapenugilan 

b. Sepesira ugi sane ten kepatutan mant pararem  

c. Sakit ile,ayan buduh wiadin edan 

d. Sane madrebe kasucian urip ten becik 

4. Prabya kepamangkuan 

a. Adiksa widhi (pawintenang) kemedalin saha kelasaksanyang olih sang ngadegang 

mekadi Krama Desa utawi pangempon pura - pura soang – soang 

b. Mapitra yadnya riwekas kelaksanayang olih Krama Desa utwi pangemong, sanistania 

Brahma prayascita,penyanggrane nganut pararem 

5. Pamangku patut ngemanggehang sasananing pamangku, luire 

a. Pemangku ambek darma sadu 

b. Asewaka darma makadang sastra utama 

c. Tan parek naye dusta 

d. Tan atayub ring cemara yuda 

e. Tan manjing ring umah wong baniya karma 

f. Tan manjing ring umah drati karma 

g. Tan pati pikul – pikulan 

h. Tan pati salab — sulub 

i. Tan anguman  asing angawe mada 

j. Tan ngarigoning wong akuweh 

k. Tan kenen cuntakaning wong len.  

Swadarman Pamangku luire: 

a. Ngenteran upacara piodalan ring kahyangan utawi ring soang - soang pakubon karma 

b. Prade salih sinunggil Pamangku kapialang utawi cuntaka kengin nguntap Pemangku 

tiosan utawi nuur sang Sulinggih 

c. Samaliha yan sampun pamangku ngayah ring pura kancit weten kulawargania seda / 

padem pamangku inucap tan keneng cuntaka, sakewanten, mangku tan budal selami 

piodalan.  

Patias utawi olih - olihan pamangku, luire : 

a. Panyolasan miwah sarin canang soang — soang pakubon Krama Desa 

b. Luput pakeryan lan rarampen / rerarnon, padegingan kadi patut 

c. Lan olih — olihan tiosan manut pararern.  

1. Pamengku kagentosin riantukan: 

a. Seda  

b. Kawusang olih krama sangkaning melaksana sane tan  

patut 

2. Prade pemangku kawusang sangkaning melaksena tan patut,keni pamidanda manut 

pararem saha ngawaliang prabye pewintenania pecak. 

Kasukerta Kehyangan kadi ring sor: 

a. Tan kelugra ngaranjing kepure luire  

1. Sang katiben cuntaka 

2. Makte sahanan babektan sinanggeh ngeletehin 

3. Sato agung sajawaning rikala mapapada 

4. Mabusana ten manut kadi tate caranin ngeranjing kepure 

5. Sadereng polih wak - wakan (pituduh) prajuru Desa 

b. Pretingkhe ten wenang ring pure : 

1. Masumpah (cor) sejawaning pituduh Prajuru Desa 

2. Mekobetan, masesenengan, makolem dados asiki laneng wedon, mebacin, 

mawiahara, nyangsang busana,mececepin, menehin pusungan ( santukan punika 

rikala majaitan patut ngelung busung macenggor lidinia) 

3. Mungah tedun palinggjh sajawaning pituduh Prajuru Desa. 

c. Sang mamurung kecaping ajeng keni pamidanda Pamarayascita manut Perarem 

1. Yaning wenten anak karewuhan ring pure kengin kapintonin manut sastra agama.   

2. Prede ring Kehyangan kehanan durmangala minakadi bhaye sang manggihin patut digeils 
nyadokang ring Prejuru Desa mangda maruman kramania tur ngewentenang 

pamarsyascite sepatutnia.  

 

Palet 2 

Indik Resi yadnya 

1. Sajawaning pamangku, sang pacang medeg Pandite utawi Pinandte minekadi balian 

konteng, dalang, sakeluiring sang jagi ngenterang yadnya patut masadok ring Bandesa 

Miwah ring Parisada Hindu Dhama Indonesia.  

2. Prajuru patut nitenin tur naweng ngalangin prade wenten kacihnan sasar kakecapin sastre 

Agama, tur sareng nyaksinin upecara seha nyarwakeng ring parum Desa tegep reuhin 
wates kewenengania ngeter yadnya 

1. Pamangku patut ngariinan muputan upecarane ring wawidangen Desa. lan soang - soeng 

emponan sasampune punika puput wewu dados muputeng ring genahe lianen.  

2. Krama Desa semi patut sareng ngawas nitenin ketuntun antuk Prajuru Desa mangda 

sehanan  yadnyane sane kawenteneng pumuput olih Pinandita utawi Pandita manut 

kewenangania soang – soang 

 

 

Palet 3 

Indik pitra Yadnya 

Pemargin pitra Yadnya medudonan manut ring sor :  

 

 



 

 

a. Pangupakaran sang kalayu sekar: 

1. Antuk mendem utawi ngeseng, maka cihna pakingsan  ring ibu pertiwi ring Bhatara 
Brahma, selami nuptupan prebya 

2. Atiwa – atiwa ( upakara pangabenan / palebon) 

b. Upacara upakara Pitra Yadnya riwusan kaabenang  munggah daun bingin (ngeroras 

/nyekah wiadin ngasti) wawu kalaksanayang palinggih Dewa Hyang Betara Betari.  

Swadarmaniniang tategenan prade wenten sinalih tunggil Krama kelayu sekar : 

a. Sang kaduhkitan patut : 

1. Nyadokang ring Bandesa tur nunas tatimbangan ring kewentenenia; 

2. Ngaturin Desa ngarobo makarya eteh - eteh sarwa kadulurin panyembrahma canang 

sasida antuk utawi Lanjaran ring pangerobo nganter kasetra.  

b. Swadarmaning Desa: 

1. Bandesa maritatas pamargin sang kaduhkitan, napike pacang kapendem, makingsan 

riin utawi lantur keabenan;  

2. Prade kapendem, raris kawentenan kukul petahu antuk pawos 19 (2) aksara c, antuk 

Bandesa utawi  wakilnia;  

3. Panyanggran Desa salanturnia: 

a. Soang - soang krama Desa nedunin patus semi a kg beras, gesing akatih miwah 

kalapa abungkul 

b. Ngerombo ngaryanin eteh eteh sawe saha kasarengin antuk Krama sane 

rawuh,maaksian;  

c. Sami krama Des ngenter kasetra jantos mamendem puput.  

d. Ten  kenin ngelelet langkungn ring tigang rahina, tut patut polih pagebean manut 

paetangan Bandesa Adat. 

e. Tan kIugra nginepang bangbang miwah mendem rikala semut sadulur kale 

gotongan, was pangantin lan sapenunggalanie. 

f. Prade wenten kalayu sekar, rikala piodalan utawi nunas pangalang kayun kegin 
mendem tanpa sadok mamargi ungi 

1. Sane kesinenggeh kacuntaka sakadi ring sor : 

a. Curitaka antut kalayu sekaran; 

b. Cunteka antuk ngeraja swala 

c. Cuntake antuk ngembasan putra; 

d. Cuntaka antuk karuron; 

e. untaka antuk ,sakit ila, buduh; 

f. Cuntaka antuk pawiwahan;  

g. Cuntaka antuk gamia gemana;  

h. Cuntak antuk salah timpal; 

i. Cuntaka antuk yening wenten anak istri bobot nenten kaupakaran pabiyukawonan tur 

pawidi widena;  



 

 

j. Cuntaka antuk mamitra ngalang; 

k. Cuntaka antuk yening wenten anak istri ngawentenan putra sadurunge maupakara 

pabyokawon tur pawidiwidana;  

l. Cuntake antuk sadtatayi.  

2. Sengker cuntaka manut kawentenania 

A. Cuntaka kalayu sekaran :  

1. Yen dereng makupak / naketus 

a. Sengkaduhkitan ngawit saking wawu lampus jantos 42 rahina sakeng 

padewasan mapendem;  

b. Krama Desa ngawit saking wawu lárnpus jantos 11 rahine saking padewasan 

mapendem. 

2. Yen mekupak / meketus  

a. Sang kaduhkitan ngawit saking lampus jantos  

42 rehina sakeng padewasan mapendem; 

b. Krama Desa ngawit saking wewu lampus jantos  

11 rahine saking padewasan mapendern.  

3. Yen sang sampun makupak / maketus ngalantur kaabenang utawi ngewangun : 

a. Sang kaduhkitan ngawit saking wawu lempus utawi yening ngawangun 

ngawit saking wawu gendagin/ngeplugin jantos tigang rahina saking 

padewasan pangutangane turing sesampune ngamarging upakara panyeeban; 

b. Krama Dese ngawit saking wewu lampus utawi yening ngawangun ngawit 

saking ngendegin / neplugin jantos tigang rahina saking padewasan 

pengutangane turing sasampun ngamargiang upekara pengebuan ring 

Kahyangan 

B. Cuntake ngeraja swala : 

1. Sane keni cuntaka wanteh deweknia tunggal penganggenia lan genahniaa 

aturu; 

2. Swania sakantung ngamedalan rah, diastu sampun wusan ngamedalan rah yen 

prade. Durung mabersih taler kantun sinanggeh cuntaka. 

C. Cuntaka antuk ngembas putra: 

1. Yayah rarenia, rarenia, kulawargania sajeroniang paumahenyane lan umania; 

2. Suwenia cuntaka 

a. Sang yayah Ian kulawarga sane wenten sajeroninig karang paumahan 

gumentos kepus ode1; 

b. Reraniang rare akambuan (42 rahina) tur sampun maprayascita 

c. Yayah lan kulawargania tunggil apaon 3 rahina 

D. Cuntaka antuk karuron:  

1. Sakirang ampun 11 rahina tur sampun maparisudha;  

2. Deweknia, somahnia,umahnia, lan panganggenia. 

E. Cuntak antuk pawiwahan:  

1. Sang marabian saha genahnia; 

2. Suwenia gumentos ngemargiang upacara metirta pabiukawonan 

F. Cuntaka antuk gamia gemana:  

 



 

 

1. Sang melaksana ( lanang. istri) lan Desa Adat  

2. Suwenia gumentos kapalasang tur kaprayescita deweknia, Desa Adat lan 

Kahyangan sami sane mane magenah sajeroning Desa Adat Timbul 

G. Cuntaka antuk salah timpal:  

1. Sang malaksana lan Desa Adat;  

2. Suwenia gumentos sang malaksana maprayascita ring sagare miwah ngamargiang 

pamerayascitan jagat ( Desa Adat Timbul). 

H. Anak istri bobot nenten kawentenan upacara pabiukawonan sane kacuntaka: 

1. Sane maraga istri ( sane bobot) wiadin sane meraga lanang, suwenia gumentos 

mabiukawonan tur ngamargiang pamarayascitan ring Kahyangan 

I. Cuntaka antuk mitra ngalang : 

1. Deweknia makakalih lanang istri lan genahnia aturu;  

2. Selami gumentos pamrayascita.  

J. Babinjat 

1. Meme lan pianaknyane;  

2. Selami dereng wenten mameras pianaknyane lan mrayascita deweknyane ( meme 

lan pianaknyane). 

K. Melaksana sad tetayi  

1. Deweknia nunggal;  

2. Gumentos meprayascitá;  

3. Nenten kangkat dados pandita miwah pinandita. 

L. Gering ila baduh:  

1. Gumentos waras;  

2. Dewek len penganggenia. 

3. Tan keneng cuntaka,luire  
1. Sang sulinggth lan mengku Kahyangan tiga;  

2. Rikale piodalan risampun nunas pangalang kayun. 

1.Atiwa - tiwa (pangabenan) kalaksanayang:  

a. Nyawa resi (nyuarsa geni), santukan tan ngagah manawi sawa tan kakeniang;  

b. Sawa prateka.  

2.Penemayan pangabenan wenten kalih pawos :  

a. Ngaben dedakan / bah bangun, kadadosan sajeronin  
Pamangku lan sane sampun ngelaksanayang upakara  

pawintenan ngantos adiksa widhi;  

b. Sajeroning tigang mesa wenáng ngawangun wantah apisen.  

3.Padudonan pangabernan kawit saking ngagah (seda),ngeseng ngantos pangiriman utawi 

nganyut. 

1.Papatusan pangabenan wenten kalih pawos:  

a. Ngaben ngamase, luire beras akilo, kelapa sangungkul, gesing akatih;  

b. Ngaben dadaken, pateh sekadi patus kapendem.  



2.Pangingune ring krama Desa ngawit ngayah manut abot dangan kewentenan karya.  

 

 

PALET 4 

INDIK MANUSA YADNYA 

1. Manus yadnya inggih punika upacara - upacara darmaning manusa, ngawit saking 
patemoning kama bang sajeroning garbe nagntos, kalayu sekar riwekas 

2.  Upacara kadi ajeng madudonan sakadi ring sor 

a. Magedong - gedongan duk pangerempinian ibiang;  

b. Duk sang kama reka medal; 

c.  kepus odel;  

d. Roras rahina; 

e. Tutug kambuhan ( 42 rahina);  

f. Nigang sasihin  (3 sasih );  

g. Pawetuan / otonan / odalan ( 6 sasih );  

h. Tutug keilih ( ngeraja wadone, ngembakin lanange);  

i. Metatah / mapandes;  

j. Mawiwahan;  

k. Mawinten.  

3. Upacra - upacara inucap nista, madya, utama manut sastra agama sana catur dresta, maka 
buate Desa dresta,ngawinang sima cara Desa.  

 

PALET 5 

INDIK BUTHA YADNYA 

1. Bhuta Yadnya inggih punika upacara - upacara byakala pretiwi lan Kahyangan, sarwa 

prani saha upacara - upacara ring babutan.  

2. Upacara pabyakalan ring sarwa prani, luire 

a. Ring sarwa tumuwuh rikala tumpek pengatag ( saniscara Keliwon wariga );  

b. Ring sarwa inggon - inggon rikala tumpek andang (sa  

niscara Keliwon Uye);  

c. Upacara pakalan - kalan manut wiguna, kabewos pabyakla.  

3. Upacara pebykaala ring pertiwi,Kahyangan lan bebutan kawastanin mecaru.  

4. Pecaruan inucap ping ajeng nista, madya utama, manut wigune kadi ring sor:  

a. Eke sate;  

b. Pance sate;  

c. Pance sanak;  

d. Resi gene  

e. Tawur agung;  

f. Pence kelud. 

5. Sajawaning kadi ajeng kawentenang upakara:  

a. Majot - jotan utawi yadnya sesa nyabran wusan ngarateng; 



b. Masapu - sapuh rikale pacang wali ring pura. 

1.  Ngangken ngawarsa rikalaning Tilem Kesanga kawentenang upecara tawur kasanga sane 

dudonan ipun makadi ring sor :  

a. Ring pangelong ping 13 Ida Bhatara sami katuran melis / malasti kasagara utawi ring 

pamedal tirtane lianan; 

b. Yen prade ring rehinane inucap ring ajeng sedek rahina pasah, pamalastiane punika 

kamargiang ring rahina tileming Kasanga ketah kabawos ngarupuk make cihna 

pacang mapag rahina penyepian benjangne.  

2. Upacera panyepian sane kamargiang antuk Krama Desa Ddat Timbul luire : 

a. Amati geni, tan kengin maapi - api;  

b. Amati karya, tan kengin nyambut karya;  

c. Amati lelanguan, tan kengin maoneng - onengan, masuara gora 1an sapanunggalania.  

3. Pebaratan inucap kamargiang sakeng semeng ngatos wéngi( surup surya) raris 

kasuarayang kulkul  punika cihnan pangembak 

4. Sang mamurug kecaping ajeng keni pamidanda manut pararem kemargiang antuk patelik 

(pacalang Desa) 

5. Riwus rahine Nyepi ( benjangne ) maka cihna pangawit i çaka warsa, patut soang soang 

warge Desa samingaksame.  

 

 

SARGA V 

SUKERTA TATE PAWONGAN 

Palet 1 

Indik Pawiwahan 

1.  Pawiwahan inggih punika patemoning purusa predana, melarapan panunggalan kahyun 

suka cita kadulurin upasaksi sekela niskala. 

2. Pelaksanaan pewiwahan 

a. Pepadikan, kamanggala antuk pákrunan;  

b. Ngerorod, ngerangkat riin wawu kakrunayang  

c. Nyeburin utawi sentana nyeburin ( risampun nganutin upekera pamerasan) 

3. Paridabdab sang pacang pawiwahan patut :  

a. Sampum manggeh deha truna (paresida nganutmn undang- undang);  

b. Sangkaning pada rena (tan kapaksa); 

c. Nganut kecaping Agema (tan gamia gemana);  

d. Kawisudeyang prade pangambile tios Agema miwah kapatiwangj.  

4.  Pamargin pawiwáhan mèngda taler nganutin undang - undang perkawinan saking sang 

ngawiwenang.  

1. Pawiwahan sane kapatutan ring Desa Adat Timbul sakadi ring sor:  



a. Sampun ngamargiang pabyakala Utawi pasakapan kasinaksiang skala niskala antuk 

pandita lan pinandita; 

b.  Wenten. pasaksi Prajuru Desa sane mapakelingan utawi nglikitayang pawiwahan; 

c. Sampun matengeran suaran kulkul;  

d. Pawiwahan inucap ring ajeng sampun kacatetan ring kantor camat utawi kantor 

catàtan sipil Kabupaten Daerah Tingkat II Gianjrar,  

2. Parabiyan sane tan patut kadi ajeng sinanggeh tan patut (tan sah) 

Teta caraning parabyan patut sakadi ring sor : 

A. Sapasira ugi pacang ngawarangan pakula wargan patut masadok ring prajuru Desa 

salanturnia Prajuru Desa maritatas tan manut kakecap prabyane; 

B. Pamargin papadikan manut dudonan 

1. Pakrunan jantos ping tiga, saha soang - soang malarapan 

a. Kapertama antuk sedah sajangkepnyane maka tatakan pakrunan;  

b. Kaping kalih taler antuk sedah taler polahe makadi ring luur sakemawon 

maweweh antuk daksine pajati maka tatakan atur piuning ring sanggar kamulan 

wadone ,yan prade pakrunane sampun katrima antuk kulawarga wadone; 

c. Kaping tiga polahe taler pateh sakadi sane kaping kalih sakemawon upakaran 

ipun malianan inggih punika ngange upakara pejati matetujon majatiang sang 

kakerunayang maparnit ring Bhatara Bhatari lan Dewa Hyangnyane ngawit 

saking rahina punika sang kakrunayang nenten katun kakuwub antuk 

kulawargania,dwaning sampun kaambil antuk sang maraga purusa. 

2. Risampun mapragat raris sang istri kaajak budal iring pakubon sang lanang, saha 

kalanturan antuk pabyakala 

3. Mangda pragat turnus sakala niskala, raris kulawarga purusa makta pajati ring 

marajan wadon 

C. Prade ngarorod / merangkat patut: 

a. Reraman lanange ngawentenang pamilaku / pajati antuk duta sakirangia 2 (kalih) diri  

b. Pagenahan antene tan kengin ring pakubon sang lanang sadereng mabyakala.  

 

D. Sajeroning pakrunan / pangelukuan patut 

1. Kamanggalain eutuk geng sinempura ring raraman wadonne; 

2. Kaiguman bawos indik pakidih utawi palegaian arep ring pesewakan sang ngidih saha 

dewasa pakrabkabeane riwekas;  

3. Kacinayeng antuk kaperusa utawi prade santana rejeg kajejerang patut ngidih anak 

lanang sane kabawos pawiwahan nyeburin, tur risampun sulur pamerasan kategepin 

kamanggehan santana nyeburin;  

4. Prade tan terima pajati, pakrunan kamargiang jantos ping tiga.  

E. Pakrabkambyan mapiteges upacara nunas tirta apadang (puput) mapikuren, dwaning 

manut kadi ring sor: 

 

1. Sejeroning kabawos ambe / adung, kalaksanayang sakala niskala antuk sarana 

jajauman miwah pawidi widana 

a. Jajauman pindaka ngambe / ngadungãn kayun soang - soang pakulawargan 

wadone; 



b. Widi widana pindaka pajati niskala nunas wadone ring pamarajan kamulanya;  

 

 

2. Sajeroning bawos kerab pelaksana risakala: 

a. Antuk penyaksi Krarna Desa, dwaning kakerabiang antuk tengeran kulkul;  

b. Pemekas penyaksi Prajuru Desa saha ngilikitayang 

 

Pa1et 2 

INDIK NYAPIAN 

1. Pawiwaha prasida kawusan malarapan antuk pales marabian utawi silih tunggil seda / 

padem. 

2.  Wusam mapikuren riantukan salah sinunggil seda mapiteges balu, mekadi balu lanang / 

istri 

3. Palas merabian wenten kalih pawos, inggih punika sangkening pade lila miwah mawiwit  

wicara.  

4. Sang ayat palas marabian petut atur supekse pailikitan riin ring sang rumawos 

(Pengadialan negeri) risampun tinas apadan pamutuse kabawos nyapian wawu prajuru 

Desa nyobahang kawentenania ring I Krama Desa.  

 

 

Pawos 5 

 

Tata care palas merabian sangkaning pade lila sakadi ring sor : 

a. Nawur prahya pesaksi sinalih tunggil sami matenga; 

b. Paguna kayan polih pahan pada;  

c. Pabekel, tatadan soang - oang kakuasa niri - niri miwah warisan kekuasa olih purusa; 

d. Nawur pamidanda panumbas pasuaran kulkul manut pararem;  

e. Ngelung jinah logika Prajuru Desa 

 

 

Pawos 57 

 

Prade riwekas sang palas kacihnang adung malih,patut:  

a. Ngelaksanayang pawiwahan rnalih;  

b. Kadenda nikel saking palase, yadiastun wit, palase pecak sangkanin pada lila  

 

Pawos 58 

 

1. Sang balu kabinayang dados : 

a. Balu istri wit sentana (sentana rajeg) miwah balu istri boya sentana  

b. Balu lanang kapurusa (wit sentana) miwah balu lanang nyeburin (boya sentana) 

2. Swadarmanin blu inucap patut : 

a. Ngamanggehang patibrata tan kengin ngamargiang pare dara/drati krama; 

b. Nguasayang waris paguna kaya,tan dados ngadol,ngadeang, makidibang lan sane 

tiwosan punika, sejawaning kebebasang sakeng pianak utawi kaluarga pinih tampek 

sakeng kurenya prade pianak kantun alit-alit; 

c. Kengin ngidih sentana prade wenten pidabdab sadurung senalih tunggil lampus, saha 

kabebasang antuk kulawargania sane kasinanggeh purusa 



d. Kawenangan mawiwaha malih,prade wenten kabebasan anut angke ring  ajeng 

 

 

Pawos 59 

 

 

Balu tan pageh sekedi ring sor : 

a. Dati karma pare dare; 

b. Matilar sakeng pakubon tan pesadok jantos 6 (enam) sasih  

c. Lampus ring swadama sewos-sewoan,tan presida ngesehin solah maprawerti arep ring 

pituduh kulawarga purusa 

 

Palet 3  

INDIK SENTANA 

Pawos 60 

 

1. Sentana wenten tigang pawos sane kaucap preti sontana  

lanang, preti sentana wadon (rajeg) miwah sentana paperasan 

2. Preti sentana inggih punika sentana sane metu saking pawiwahane kapatut 

3. Prade pawiwahan tan kapatut ngewetuang sentana, mangde tan kantun kawastaning 

babinjat utawi astra yogya kamenggala antuk panyanggaskara. 

4. Prade pawiwahane tan ngewetuang sentana kengin ngidih senana antuk upasaksi sekala 

niskala kawastanin sentana paperasan saha sakeng kulawarga sane pinih tampek pakilitan 

ipun, pamekas sane saking purusa. Yan tan wenten saking purusa kawenang saking 

wadon miwah saking sane lianan.  

5. Sentana rajeg inggih punika,prati sentana wadon (pradana) sane ke manggehang lanang 

(purusa) tur risampun ngelaksansyang pawiwahan nyeburin 

6. Sang sane dados kearsayang santana rajeg inucap wiwit 5 inggih punika : 

a. Prati sentana wadon tunggal;  

b. Sampun kamanggehang dados preti sentana lanang (purusa); 

c. Mapiwiwahan kaceburin kautamayang antuk jatwa sane Maagama Hindu utawi jatma 

sane Meagama tiosan sane sampun ngelaksanayang pamarisuda raga utawi sudi 

wadani;  

d. Sane manggehang santana rajeg patut mapasadok ring Prajuru Desa tur nyobyahane 
ring Krama Desa. 

Pawos 61 

 

1. Ngangkat sentana manut dudonan patut maka cihna arta berana pamerasan sane 

kasinaksiang Skala  Niskala 

2.  Sapa sira ugi I karama pecang ngidih sentana patut masadok ring Bendesa senistania a 

sasasih sadereng pamerasan.  

3. Bendese mangde digelis nyarwakang ring sawidangan Desane sang sepesira ugi rumesa 
tan lila mangda digelis nyadokang masengker kalih wuku sedereng meperasan 

4. Prajuru Desa digelis mawosin saha ngicenin pamutus napak ring catur dresta miwah 

pararem 

5. Prade sulur pemerasan ten manut ring kecaping ajeng, Prajuru Desa wenang ngadeg sang 

pacang memeras saha ngicening pamiutus mangde kapatusang rihin bebawosne sulur 

utawi wicarania 

 



 

 

Pawos 62 

1. Paperasan sane sampun kabawos patut ring Desa Adat Timbul inggih punika risampunn. 

maka cihna : 

a. Ngelaksanayang Widi Widane Pamerasan 

b. Kesinaksiang antuk Prajuru Desa sane jage ngilikitayang 

c. Kesarwakang ring wawidangan Desane.  

2. Sene kapatutang kaangge sentane sekadi ring sor : 

a. Nginutiin Agama Hindu; 

b. Paperasan nedunang sakeng sang meras 

c. Kulawarga saking purusa prade tan wenten kengin saking wadu yaning taler tan 

wenten wawu kengin saking anak lianan.  

3. Kengin ngadegan sentana langkungan ring adiri lanang wiadin wadon. 

 

Palet 4  

INDIK WARIS   

Pawos 63 

 

1. Warisan inggih punika tetamian arta berana sahe ayah - ayah ngupadi sukerta sekala 

niskala saking keluhurania arep ring urunanya. 

2. Kang sinanggeh warisan luire  

a. Duwe tengah sekadi tegal ayahang desa, Kahyangan pusake siwa karana 

b. Pamerajan Kamulan  

c. Penguna kayan, tadtadan / jiwa dana utang piutang 

3. Wawu kengin kebawos prade wenten :  

a. Sang mapiturun (pawaris) 

b. Katurunan (ahli waris) 

c. Arta brana miwah tategenan (ayah-ayah) make cihna warisan.  

 

Pawos 64 

1. Ahhi waris luire :  

a. Preti Santana purusa 

b. Preti santana predana ( sentena rajeg) 

c. Santana paperasan lanang / wadon.  

2. Prade tan wenten sakadi ajeng kang sinanggeh ahhi waris 

a. Turunan purusa pernah ngunggahang, rerama lanang,pekak salantur ipun rerama 

misan mindon;  

b. Turunan purusa pernah kasemping makadi kaponakan miwàh mindon. 

Pawos 65  

Swadarmanin ahli waris patut 

a. Nerima sahe nguasayang tetamian pahan saking kaluhurania makadi marajan / sanggah, 

pura sahe pangupakarania miwah nyeledihinin ayah - ayah pewaris 

 

 



 

b. Ngabenan pewaris sahe ngalanturan upacara - upacara pitra yadnyania 

c. Nawurin hutang - hutang pewaris manut pangelokika 

Pawos 66  

Pangepahan waris manut sakadi ring sor : 

a. Risampun kalaksanayang Pitra Yadnya lan hutang - hutang pewaris bintas katawur 

b. Para ahhi waris polih pahan pada sangkanin pagunakayan sajabaning karang / tegal 

ayahan Desa kaamong antuk ahli waris kang kasinanggeh krama ngarep 

c. Sinalih tunggil ahli waris kengin tan pohih pahan prade: 

1. Nilar kawitan lan sesananing agama; 

2. Alpaka guru rupaka; 

3. Sentana rajeg kesah mawiwahan utawi prati sentana nyeburin soang-soang kabawos 

ninggal kedaton 

d. Boya ahli waris kengin muponin hasil anut dudonan luire : 

1. Sentana luh, selami dereng kesah mahiwaha utawi alpaka guru miwah prade madrebe 

pianak tan kaangkenin antuk wong tue rare inucap, kengin ngewaris wantah pikolih 

(pagunakaya) sentana luh inucap kemawon; 

2. Balu luh wiadin muani nyeburin (soang-soang boya sentana); 

3. Mulih deha utawi teruna, riantukan ring pawiwahane pecak sanipun kabawos ninggal 

kadaton. 

e. Pawaris kengin maweweh rikala maurip pinaka jiwa dana, tadtadan/ bekel, make cihna 

paweweh tetep ring pianak sane kesah mawiwaha 

 

Pawos 67 

1. Prade sajeroning pakulawargan wenten ahli waris langkungan ring adiri patut  

a. Kawentenang paigum indik pedum waris inucap 

b. Yan tan prasida katunasang tatimbangan ring Prajuru Desa 

c. Prade taler tan wenten cumpu ring panepas kerta Desa, kengin katunasang ring sang 

rumawos (Pengadilan Negeri). 

2. Prade Karang inucap kaputusang, patut Prajuru Desa nibakang ring sor: 

a. Sang sinanggeh ahli waris manut pawos 64;  

b. Sang kengin anggen sentana anut pawos 62 (2) miwah (3) 

c. Prade taler ten wenten cumpu ring panebas kerta Desa,kengin katunasang ring sang 

rumawos (Pengadilan Negeri )  

3. Prade jantos Karang Desa kapang utawi kasepih, patut soang - soang nedunin makrama 

Desa Marep 

SARGA VI•  

WICARA LAN PAMIDANDA  

Pa1et 1  

Indik Wicara  

Pawos 68 

1. Sang Wenang mawosin mekadi mutusang wicara ring Desa inggih punika Prajuru Desa 

sinanggeh Kerta Desa.  

2. Prade sang mawicara tan wenten cumpu ring paniutus Kerta Desa, kengin nunasang 

wicara inucap ring sang rumawos (Pengadilan Negeri). .  



 

Pawos 69 

 

1. Sahanan wicara mawiwit kacorahan saha luire sinanggeh nungkasin daging Awig.-Awig, 

Paswara, miwah Pararem Desa, Prajuru Desa patut digelis mawosin tan nyantos pasadok 

2. Sajaba wicara kadi ajeng patut nyantosin pasadok sang nunas bawos.  

3. Panepase tatut pastika nyantenang iwang petut malarpan Tri pramana (saksi, ilikita, 

bukti) miwah tan naren napak ring Catur Dresta. 

Palet 2  

INDIK PAMIDANDE  

Pawos 70. 

1. Desa Adat wenang niwakang pamidanda ring Warga Desa sane sisip. 

2. Paniwak inucap kalaksanayang olih Bandesa Adat.  

3. Bacakan pamidanda luire  

a. Ayahan panukun kasisipan; 

b. Danda arta (desa danda saha panikel-panikelnya miwah panikel-panikel urunan); 

c. Rarampagan  

d. Kadaut karang ayhania 

e. Kasepakang 

f. Panyanggaskara 

4. Pamidanda sane katiwakang patut masor Singgih manut ring kasisipan 

5. Jinah utawi raja brana pamidanda ngaranjing druwe Desa 

Pawos 71 

1. Krama sane lankung ring tigang paruman ngelantur tan nawur urunan miwah dedandan 

Wenang karampag 

2. Parampagan ngangge tata cara sekadi ring sor : 

a. Kalaksanayang antuk Prajuru Desa kasarengin antuk Krama Desa sami 

b. Sang ngerampag saha darsana ngambil barang utawi  nyawenin tanem tuwuh, 

akehnya manut ring utang sang karampag 

c. Prajuru Desa mitekedang mangda barang - barng sane karampag digelis ketebus 

masengker awuku ring kutus rahina pacang kaadol;  

d. Tan ngeninin luwir barang sane patut inggilang manut agama miwah madernang 

pangupa jiwn sang karampag 

Pawos 72 

1. Prade Sang pacang karampag ngewara (ngalangjn) palaksanan inucap mawastu sampun 

tan nganutin Awig-Awig Desa wenang karang sane kagenahin kadaut antuk Desane 

2. Samalih yang purun taler ngalangin pelaksanan kadi ajeng tan wenten pamargi sajawanin 

kasepekan antuk Krama Desa 

3. Pamidanda inucap ring ajeng keni buntas risampun sang kakeninin : 

a. Nunas geng pangampure ring Krama Desa riantukan nguak pasubaya (Pararem) 

pecak  

b. Nawur pangargan panguak pasubayane duk pacang karampag kadulurin prayastika 

panyaksak keiwangane ring Desa 

 



 

 

SARGA VII 

NGUWAH NGUWUHIN AWIG – AWIG 

Pawos 73 

1. Nguwah-nguwuhinn Awig - Awig Desa puniki kelaksanaysng antuk paruman Desa 

2.  Awig - Awig punike kamargiang ngawit kaingkupin (kararemin)  

Pawos 74 

1. Sakaluwiring sane wenten saderengnya patut kaanutin ring sadaging Awig.-Awig puniki. 

2. Sakaluwiring sane durung kabawos sajeroning Awig-Awig puiniki patut kalaksanayeng 

panut tata care sane sampun mamargi kaduluring antuk pararern-perarem.  

 

SARGAVIII 

PAMUPUT 

Pawos 75 

 

1. Awig.Awig puniki kararernin duk rahina : Budha wage ware kelawu titi tanggal ping 9, sasih 

kapat saka 1913 tanggal masehi 18 September 1991, ring Bale Desa Adat 

2. Awig-Awig puniki kalingga tanganin antuk Bandesa, kasarengin saha kasaksinin Kepala Dusun 

miwah Perbekel Desa Pupuan 

3. Luir sang ngelinga tanganin: 

